
MT 1  MT 

MEMORANDUM TA’ SPJEGAZZJONI 

1. KUNTEST TAL-ATT DELEGAT 

L-għan tar-Regolament Delegat huwa li jemenda r-Regolament (UE) 2022/2056 1 sabiex 

jimplimenta l-aktar bidliet reċenti fil-miżuri ta’ konservazzjoni u ta’ ġestjoni (CMMs) tal-

Kummissjoni għas-Sajd fil-Punent tal-Paċifiku u l-Paċifiku Ċentrali (WCPFC), adottati fit-22 

Sessjoni Regolari tagħha f’Diċembru 2025. 

Dan ir-Regolament Delegat huwa bbażat fuq is-CMM tad-WCPFC 2025-05, bil-għan li jtaffi 

l-impatt tas-sajd fuq l-għasafar tal-baħar. Is-CMM tad-WCPFC 2025-05 temenda u 

tissostitwixxi s-CMM 2018-03 u hija vinkolanti fuq il-partijiet kontraenti kollha għall-

Konvenzjoni, inkluża l-Unjoni mit-3 ta’ Frar 2026.  Dan ir-Regolament Delegat 

jimplimentaha fid-dritt tal-Unjoni. 

2. KONSULTAZZJONIJIET QABEL L-ADOZZJONI TAL-ATT 

Ir-Regolament Delegat fih partijiet tekniċi tas-CMM tad-WCPFC 2025-05. L-Istati Membri 

ġew ikkonsultati fit-tħejjija għal-laqgħat tad-WCPFC u waqt il-laqgħat li fihom jiġu adottati 

dawk il-partijiet tas-CMM tad-WCPFC 2025-05, u ġew ikkonsultati wkoll matul in-negozjati 

fil-laqgħat annwali tad-WCPFC. 

Ir-Regolament Delegat ġie ppreżentat lill-koleġiżlaturi għall-konsultazzjoni fil-livell tal-

esperti, f’konformità mal-prinċipji stabbiliti fil-Ftehim Interistituzzjonali dwar it-Tfassil Aħjar 

tal-Liġijiet2. 

3. ELEMENTI LEGLAI TAL-ATT DELEGAT 

Ir-Regolament delegat jemenda l-Anness I tar-Regolament (UE) Nru 2022/2056. 

 
1 Ir-Regolament (UE) 2022/2056 tal-Parlament Ewropew u tal-Kunsill tad-19 ta’ Ottubru 2022 li jistabbilixxi 

miżuri ta’ konservazzjoni u ta’ ġestjoni applikabbli fiż-Żona tal-Konvenzjoni dwar is-Sajd fil-Punent tal-

Paċifiku u l-Paċifiku Ċentrali u li jemenda r-Regolament tal-Kunsill (KE) Nru 520/2007 (ĠU L276 6.22 p.1), 

ELI: http://data.europa.eu/eli/reg/2022/2056/oj. 
2
 Il-Ftehim Interistituzzjonali bejn il-Parlament Ewropew, il-Kunsill tal-Unjoni Ewropea u l-Kummissjoni 

Ewropea dwar it-Tfassil Aħjar tal-Liġijiet, il-Ftehim Interistituzzjonali tat-13 ta’ April 2016 dwar it-Tfassil 

Aħjar tal-Liġijiet (ĠU L 123, 12.5.2016, p. 1). 

http://data.europa.eu/eli/reg/2022/2056/oj

REGOLAMENT DELEGAT TAL-KUMMISSJONI (UE) .../... 

ta'30.10.2026 

li jemenda r-Regolament (UE) 2022/2056 tal-Parlament Ewropew u tal-Kunsill fir-

rigward tal-ispeċifikazzjonijiet għall-miżuri ta’ mitigazzjoni tal-għasafar tal-baħar 

IL-KUMMISSJONI EWROPEA, 

Wara li kkunsidrat it-Trattat dwar il-Funzjonament tal-Unjoni Ewropea, 

Wara li kkunsidrat ir-Regolament (UE) 2022/2056 tal-Parlament Ewropew u tal-Kunsill tad-

19 ta’ Ottubru 2022 li jistabbilixxi miżuri ta’ konservazzjoni u ta’ ġestjoni applikabbli fiż-

Żona tal-Konvenzjoni dwar is-Sajd fil-Punent tal-Paċifiku u l-Paċifiku Ċentrali u li jemenda r-

Regolament tal-Kunsill (KE) Nru 520/2007 3, u b’mod partikolari l-Artikolu 41(1), il-punt (g), 

tiegħu, 

Billi: 

(1) L-Unjoni hija parti għall-Konvenzjoni dwar il-Konservazzjoni u l-Immaniġġjar ta’ 

Stokkijiet ta’ Ħut Migratorju fl-Oċean Paċifiku Ċentrali u tal-Punent (il-Konvenzjoni), 

li tistabbilixxi l-Kummissjoni għas-Sajd fil-Punent tal-Paċifiku u l-Paċifiku Ċentrali 

(WCPFC), approvata bid-Deċiżjoni tal-Kunsill Nru 2005/75/KE 4. 

(2) Fil-laqgħa annwali tagħha f’Diċembru 2025, id-WCPFC emendat il-miżuri ta’ 

konservazzjoni u ta’ ġestjoni (CMMs) tagħha, u b’mod partikolari l-Anness 1 tas-

CMM 2025-05, li għandu l-għan li jtaffi l-impatt tas-sajd fuq l-għasafar tal-baħar. 

(3) Jenħtieġ li dawk il-bidliet ikunu implimentati wkoll fid-dritt tal-Unjoni. Għalhekk, 

jenħtieġ li r-Regolament (UE) 2022/2056 jiġi emendat kif xieraq, 

ADOTTAT DAN IR-REGOLAMENT: 

Artikolu 1 

L-Anness I tar-Regolament (UE) 2022/2056 huwa emendat skont l-Anness ta’ dan ir-

Regolament. 

Artikolu 2 

Dan ir-Regolament għandu jidħol fis-seħħ fit-tielet jum wara dak tal-pubblikazzjoni tiegħu 

f’Il-Ġurnal Uffiċjali tal-Unjoni Ewropea. 

 
3 ĠU L 276, 26.10.2022, p. 1, http://data.europa.eu/eli/reg/2022/2056/oj. 
4 Id-Deċiżjoni tal-Kunsill 2005/75/KE tas-26 ta’ April 2004 dwar l-adeżjoni tal-Komunità mal-Konvenzjoni 

dwar il-Konservazzjoni u l-Immaniġġjar ta' Stokkijiet ta’ Ħut Migratorju fl-Oċean Paċifiku Ċentrali u tal-

Punent (ĠU L 32, 4.2.2005, p. 1). 

http://data.europa.eu/eli/reg/2022/2056/oj

Dan ir-Regolament għandu jorbot fl-intier tiegħu u japplika direttament fl-Istati Membri 

kollha. 

Magħmul fi Brussell, 30.10.2026 

 Għall-Kummissjoni 

 Il-President 

 Ursula VON DER LEYEN 

